
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বুঝান খণ্ড
৯৫




এক পাক দুই পাক তিন পাক ঘুরিল।

ফিরা পাকের ব্যালা মএনা তৈল্লত পড়িল॥

থু করিয়া মুখের অমৃত তৈল্লক ফেলি দিল।৬২৫

জলের পয়ান পায়া গরম ত্যাল গৰ্জ্জিয়া উঠিল॥

মহামন্ত্র বুড়ি মএনা হৃদএ জপিয়া।

দক্খিন দেশি কবিদারনি হৈল কায়া বদলিয়া॥

আগুনের ছুইত মএনা ব্যাড়ায় নাচিয়া।

গর খ্যামটা নাচে মএনা হাতে তালি দিয়া।৬৩০

আড় খ্যামটা নাচে মএনা মাথায় ঘোঙ্গর দিয়া॥

ডোমনা কাওড়া নোটন নাচে মএনা বুড়ি ছাপরিয়া ছাপরিয়া॥

তৈল্লতে পড়িয়া মএনা ডুবিল গালা হাতে।

আঙ্গুলি আঙ্গুলি গরম তৈল ভুকিয়া বসায় মাথে।[১]

ওরে খেতুআ ভাল কম্ম করছ তুমি খেতুআ লঙ্কেশ্বর।৬৩৫

পৌস মাসিয়া জার খ্যাদওঁ এাই ত্যালের ভিতর॥[২]

কুসুম কুসুম গরম নাগে মোর শরিলের উপর।

তোর পিতার আশিব্বাদে আর খানিক গরম কর॥

এই কথা শুনিয়া খেতু রাজাক এ তত্ত্ব জানাইল।

ভাল কম্ম করছি বুইলা আমি খেতুআ লঙ্কেশ্বর।৬৫০

দ্যাখ জে মা জার খ্যাদাইছে ঐ ত্যালের ভিতর॥

জখন রাজা এ কথা শুনিল।

ক্রোদ্ধ হৈয়া মহারাজ ক্রোদ্ধে জইলা গ্যাল॥







	↑ গ্রীয়ার্সন সাহেবের সংগৃহীত পাঠে পাই:—




যেন মতে ময়নামতি তৈলে পড়িল।

ধাঁধা করিয়া অনল সৰ্গত দেখা দিল॥

তৈলত পড়িয়া ময়না ডুবিল গলা হইতে।

আঞ্জলে আঞ্জলে তৈল মুকঠিয়া বসায় মাথে॥





	↑ পাঠান্তর:—


মাঘ মাসের জার খ্যাদাওঁ ত্যালের ভিতর।

